
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Kirish. Dunyo olimlarining fikriga qaraganda, insonlar kommunikativ o‘zaro ta’sirining 

eng ko‘p qismi og‘zaki nutqdan ya’ni, muloqotdan iborat. Nutq-muloqotning asosiy birligi 

bo‘lib, ijtimoiy faoliyat sifatida o‘z etikasini shakllantirgan yashash shakli, faoliyatdir.  

Tilshunoslikdagi antroposentrik yo‘nalish inson mohiyatini til bilan chambarchas holda ko‘rib 

chiqadi. So‘nggi 50 yillik tilshunoslikdagi izlanishlardan ko‘rilayotgan natijalar tilni inson omili 

bilan bog‘liq holda o‘rganish metodologiyasiga asoslangan. Tilni undan foydalanuvchi 

insonning nutqiy faoliyati, ijtimoiy holati, yoshi, jinsi singarilar bilan aloqali holatda 

o‘rganishga, uning inson nutqiy harakatlari voqeligida kuzatiladigan funksional imkoniyatlari 

tadqiqiga katta e’tibor qaratilmoqda. Shuning natijasi o‘laroq, tilning o‘ziga xos usullariga ega 

bo‘lgan antroposentrik tilshunoslikning turli yo‘nalishlari yuzaga chiqdi. 

Mazkur ilmiy yo‘nalish olamning markazi sifatida insonni[1] qo‘yadi. Shuningdek, inson 

egalik qilishi mumkin bo‘lgan doirasi jamiyat deysizmi, tabiat, madaniyat va boshqa narsalar 

ham ilmiy tadqiq ishlarida bir-biridan ayro bo‘lmagan holda tahlil qilinadi. Anglab 

turganingizdek, tilning insoniyatni bilishdagi imkoniyati juda katta. Insoniyatni bilish – uning 

madaniyatini bilish bilan teng. Til xoh yozma bo‘lsin, xoh og‘zaki (yoki mimik) muloqotning 

ajralmas bo‘lagidir. 

Asosiy qism. Turli madaniyat vakillari o‘rtasidagi muloqot ularning nutq mezonlari 

etikasini belgilab beradi. Fan nutq (lison) etikasi shakllanish va rivojlanish jarayonini notiq, 

aniqroq aytganda muloqotga kirishgan shaxsga ta’sir etuvchi, chunonchi, shaxsni ta’siri 

bo‘ladigan barcha obyektlar bilan birgalikda tadqiq qiladi. Bunday tahlil qilish jarayoni 

antroposentrik tadqiqning alomatlarini ko‘rsatadi. Tilning nutqiy akti birinchi navbatda 

madaniyat bilan bog‘liq holda ko‘rib chiqilishi kerak. Keyin muallifning individual tilini 

o‘rganish kerak, chunki madaniy tushuncha milliy madaniyatning o‘ziga xos xususiyatlarida 

namoyon bo‘ladigan ma'lumot sifatida qabul qilinadi. Konseptual tahlil madaniy tushunchaning 

mohiyatini ochib berishga imkon beradi. Uning asosiy maqsadi milliy madaniyat timsollarini 

aniqlash va dunyoning lingvistik rasmi haqidagi bilimlarni jamlovchi umumiy madaniy 

tushunchalarning mohiyatini tushuntirishdan iborat. 

Tilning nutqiy sodir bo‘lishini unga hamrohlik qiluvchi nutqiy[3] paradigmalar: 

fiziologik, ruhiy, axloqiy, estetik, madaniy, nutq vaziyati – nutq sharoiti hamda nutq uslubi 

qurshovida tekshirish natijasida tilni modifikatsiya, ya’ni tahrir qiluvchi vositalarning ta’siri va 

roliga baho, nutqning ijtimoiy qiymatiga va ta’sirchanlik – bunyodkorlik kabi ahamiyatiga 

bog‘liq.  

Til va nutq aktlarining sodir bo‘lish jarayonida shaxs omili bilan bog‘liq ravishdagi 

nutqiy aloqani tadqiq qilish lingvopragmatik va psixolingvistik yo‘nalishning o‘rganish 

manbasini tashkil etadi. Aniqlanishicha, nutqiy muloqot jarayoni ko‘plab – milliy, etnografik, 

ijtimoiy, falsafiy-madaniy, axloqiy-estetik, tarixiy, maishiy va ruhiy omillarning tildagi birliklari 

voqelanishi bilan ularning qorishuvidan iborat dinamik sistema hisoblanadi. Shunday ekan, 

shaxsning aqliy faoliyati bilan bog‘liq ravishdagi hodisalarni tadqiq qiluvchi kulturologiya[4] 

fanining muhim tarmoqlaridan biri sifatidagi pragmatik tilshunoslik inson subyekti va 

obyektivlik (lison)ni  qorishiq yaxlitlik sifatida tadqiq qiladi. Zero, nutqda subyektivlik va 

obyektivlikni bir-biridan ayro tarzda tadqiq qilish mumkin emas, sistemaviylik yaxlitlik xossa-

xususiyati bilan xarakterlanadi. Nutqiy faoliyat unga yondosh va insonga xos ruhiy, fiziologik, 

ijtimoiy, ma’naviy, madaniy tizimlar bilan bog‘liq holda tadqiq etilgandagina nutqiy 

muloqotning asl mohiyati ochiladi va individual hodisa sifatidagi nutq jarayoniga obyektiv baho 

beriladi. 

Nutqning o‘zaro ta'siri uning ishtirokchilari tomonidan aniq maqsad va vazifalarni 

amalga oshirish mobaynida nutqning kichik-kichik shakllari interfaol amaliyotidan 

foydalanishning strategik tamoyilini ko‘rib chiqilishi har tomonlama ma’qul deb topiladi[5]. 

Dialogik o‘zaro ta'sir tuzilmasida tartibga solish rejasining interfaol amaliyotlari 

tipologiyasini qurish,  shaxslar o‘rtasidagi va milliy-madaniy aloqaviy makonda kichik shakllar 

hissiy nutqining ramka tashkil etilishi va tarkibiy omillar o‘rtasidagi munosabatlarning 

mavjudligi va xarakterini aniqlash nutqiy muloqot uchun katta ahamiyat kasb etadi. 

Ushbu tahlil maqsadlari uchun istakning namoyon bo‘lishi mo‘ljallangan muhit bilan 

tipik o‘zaro ta'sir qilish aktining ma'lum bir ramka modelining monand prinsipiga muvofiq 

qurilgan kichik shakldagi interaktiv emotsional diskursiv makonning kommunikativ birligi - 

nutqiy subyektning irodasi o‘rganishning minimal nutq birligi sifatida to‘g‘ri keladi. 

Hissiy birliklarning turli xil xususiyatlari bo‘lgan ko‘plab asarlar mavjudligiga 

qaramasdan, bugungi kunga qadar til sistemasining ushbu bo‘lagi to‘liq o‘rganilgan deb ishonch 

bilan aytolmaymiz. So‘zlashuvchi subyektning shaxsiy munosabatlarini shakllantirishga ta'sir 

qiluvchi ijtimoiy, psixologik va ekstralingvistik omillarni hisobga olgan holda muloqot holati 

ham o‘zgarib boradi.  

Muloqot har doim inson hayotida zarurat bo‘lib kelgan. Muloqot orqali odamlar 

o‘rtasidagi fikr savdosi[6] amalga oshirilishi mumkin. Idrok etish qobiliyati muloqotdagi gaplar 

bajariladigan harakatlarni belgilashi mumkin. Aloqa og‘zaki va og‘zaki bo‘lmagan muloqot 

orqali ham yetkaziladi. Buck[2] ta'kidlashicha, muloqotning ikki turi bor, ular og‘zaki va og‘zaki 

bo‘lmagan aloqa. Og‘zaki muloqot - bu xabarlarni yetkazish usuli so‘zlarni element sifatida 

ishlatish. Og‘zaki bo‘lmagan muloqot - bu muloqot qilish usuli imo-ishora, tana harakatlari, ko‘z 

bilan aloqa qilish, yuz ifodasi yoki elementlar sifatida umumiy ko‘rinishlardir. Muloqotda 

ma'ruzachilar chiqaradigan so‘zlar  yoki iboralarning haqiqiy ma'nosidan ko‘ra ma'no 

chuqurroqdir. 

So‘zlar insonlarning ma’lum bir voqea yoki shaxsga nisbatan munosabatini, his 

tuyg‘usini ifodalashda qo‘llaniladi va ular yordamida so‘z birikmalari va nutq yaratiladi. Nutq 

orqali insonlar o‘z fikrlarini yetkazishadi va bu nutqning asosiy vazifasi sifatida qaralib, axborot 

uzatish hodisasiga aylanadi. Nutq akti - bu til harakati qoidalariga muvofiq, amalga 

oshiriladigan maqsadli kommunikativ harakat.[8] Pragmatikada har qanday nutq aktini ko‘rib 

chiqish mumkin, masalan maslahat, minnatdorchilik, tahdid, so‘rov, uzr va boshqalar. Nutq akti 

- bu nutqni, shu bilan birga eshitish qobiliyatini va eshitilgan narsalarni tushunishni o‘z ichiga 

olgan ikki tomonlama jarayon.  

Nutq aktlari uchun so‘zlovchi tomonidan maʼlum so‘z va iboralarning grammatik 

qoidalar yordamida talaffuz etilishi asos deb qaralsa, ana shu grammatik qoidalar asosida 

talaffuz qilingan ifodani maʼlum mazmun va referentsiya bilan taʼminlash va tinglovchi 

tomonidan uning to‘g‘ri anglanishi retik akt hisoblanadi. Bu murakkab jarayonning dastlabki 

qismi ifoda yoki talaffuz akti deb nomlanadi. Ifoda akti orqali so‘zlovchi maʼlum tovushlarni 

nutq aʼzolari yordamida talaffuz etib, ana shu talaffuz jarayonida so‘z va gaplarni hosil qilish 

uchun maʼlum grammatik qoidalardan foydalanadi. Nutq ishtirokchilari so‘z va gapni aniq 

referentsial maʼnosi bilan qo‘llaganlari natijasida ifoda tarkibida propozitsional akt uchun 

zamin hozirlanadi. 

V.Hak nutq aktlarini ularning umumiy ma’nosiga qarab ajratadi. Ularni informativ va 

noinformativlarga ajratadi. Informativ ma’lumotni uzatish yoki talab qilish bilan bog‘liq. 

Bularga bayonot, va’dalar, undashlar kiradi. Noinformativlarga turli xil "ijtimoiy" aktlar kiradi: 

salomlar, tabriklar va hk. K. Bjuler nutq aktining uchta tarkibiy qismini aniqlaydi: adresant, 

adresat, mavzu va vaziyat. U ularni tilning ba’zi funksiyalari bilan o‘zaro bog‘ladi.  

Nutqiy etiketning ifodasi kundalik hayotda undashni yetkazishda o‘z ifodasini topadi. 

Shaxs etiket me’yorlariga rioya qilgan holda undashini ro‘yobga chiqarar ekan, u nutqini 

adresatga ravon, aniq va tushunarli qilib yetkazishi bilan birga, murojaati adresat tomonidan 

to‘laqonli qabul qilinishiga ham alohida ahamiyat qaratishi lozim bo‘ladi. Demak, har bir 

shaxsning undash etiketi uning madaniyatining tarkibiy qismi bo‘lib, bu insonlarning muomala-

madaniyati, odob - axloqini ko‘rsatadi va muloqotning samarali hamda muvaffaqiyatli 

chiqishiga xizmat qiladi.[9] 

Ijtimoiy o‘zaro aloqalar jarayonida nutqning janr tashkiloti muhim rol o‘ynaydi: u 

kommunikatorlarning ijtimoiy yo‘nalishini qo‘llab-quvvatlaydi, ularsiz ularning 

harakatlarining muvaffaqiyati deyarli mumkin emas edi. Muloqotning maqsadlari va 

shakllariga, janr bo‘yicha tashkil etilgan nutq bilan qabul qilingan ijtimoiy va kommunikativ 

rollarni taqsimlashga yo‘nalish, muloqotni oldindan ko‘rish, uni to‘g‘ri rejalashtirish, 

sheriklarning kommunikativ harakatlariga yetarlicha javob berish va natijada ko‘zlangan 

maqsadlarga erishish imkonini beradi. Nutqni o‘rganishga zamonaviy tilshunoslikning qiziqishi 

tobora ortib borayotganligi lingvistik nashrlar sahifalarida tobora ko‘proq topila boshlangan 

"nutq janri" yoki "aloqa janri" kabi tushunchalarning ommalashib borishiga olib keldi. Nutqning 

janrlarini tashkil etishni ijtimoiy o‘zaro ta'sirlashish jarayonlari bilan birgalikda ko‘rib chiqish 

dolzarb yo‘nalish hisoblanadi: bu aloqa samaradorligini ta'minlaydigan kommunikatorlarning 

ijtimoiy yo‘nalishini qo‘llab-quvvatlaydi. Nutq janrini o‘rganish muammosining muhim 

jihatlaridan biri, biz kommunikativ vaziyat doirasida tilshunoslik shaxsining erkinlik darajasi, 

shaxsning janridagi nutq xatti-harakatlaridagi nisbati va umuman qabul qilinganligini ko‘rib 

chiqamiz. Ijtimoiy o‘zaro ta'sir turlarining barcha takrorlanishlari bilan har bir aniq aloqa holati 

o‘ziga xosdir. Uning o‘ziga xosligi ushbu o‘ziga xos vaziyatda munosabatlar mohiyatini 

belgilaydigan ijtimoiy-psixologik elementlarning o‘ziga xos birikmasidan kelib chiqadi. Nutqiy 

shaxsning lingvistik ongi uning butun hayoti davomida to‘plangan ijtimoiy-psixologik 

taassurotlarni aks ettiradi. 

Nutq orqali insonlar o‘z fikrlarini yetkazishadi va bu nutqning asosiy vazifasi sifatida 

qaralib, axborot uzatish hodisasiga aylanadi. Muloqotda  nutqni so‘zlovchi tinglovchiga 

yetkazib berishi, uning ta’siri va ahamiyati har bir shaxsning madaniyati uning antroposentrik 

doirasi ta’siri natijasida amalga oshadi. Masalan o‘zbeklarda muloqotga kirishish tartibi 

ko‘pincha yosh va uning jamiyatdagi egallab turgan statusi (mavqei)ga ko‘ra (qaynona, kelin, 

ona, singil, prokuror, o‘qituvchi va hokazo) belgilanadi. Ingliz tilini o‘rganish va o‘rgatish 

mobaynida uning madaniyatini o‘rganib boriladi. Ingliz va o‘zbek muloqotga kirishish paytida 

o‘z madaniy etikasidan kelib chiqib aloqa o‘rnatadilar. Bundan ko‘rinib turibdiki, 

madaniyatlararo muloqotda nutqiy etiketning antroposentrik ahamiyatini alohida o‘rin 

egallaydi.  

Xulosa. Xulosa o‘rnida shuni aytish joizki, madaniyatlararo muloqotda til ijtimoiy hodisa 

sifatida insonlar o‘rtasidagi muloqotni yo‘lga qo‘yuvchi vosita. Madaniyatlararo muloqot 

ma’naviy yuksalish, ijtimoiy-iqtisodiy yutuqlarga erishishning muhim omilidir. Bundan 

tashqari bir hududda yashaydigan turli millatlarning o‘zaro muloqoti, turli munosabatlari 

oqibatida madaniyatlararo muloqot yuzaga keladi. 

